
Bhadrapadamasakrite Shiva Stuti Masa6

ಭಾದ್ರಪದಮಾಸಕೃತೇ ಶಿವಸ್ತುತಿಃ ಮಾಸ 6

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಸುಪರ್ವಗಂಧರ್ವಸುಪೂಜಿತಾಯ
ವಿಸರ್ಗ ನಿರರ್ಗ ಸರ್ಗಾದಿವಿಧಾನಕಾರಿಣೇ .

ಭರ್ಗಾಯ ಶರ್ವಾಯ ಚ ಸರ್ವಗಾಯ
ನಮೋ ನಮಸ್ತೇಽನ್ತಕಗರ್ವಹಾರಿಣೇ .. 59..

ಗುಹವಹಭೋಜನ ಮೌಲಿಮಣಿಪ್ರಿಯ
ಶಂಕರ ಪುರಹರ ಶಂ ಕುರು ಮೇ .

ತುಂಗವೃಷಾಧಿಪಲಿಂಗ ಸದೋಜ್ಜವಲ
ಭವ ಭವಭಯಹರ ಕುರು ಕರುಣಾಂ .. 60..

ಕಾಲಕಾಲ ಸುತಮಾಲಕಂಠ
ಜ್ವಾಲಕೀಲ ಗರಲಾಶನ ಶಂಭೋ .

ವ್ಯಾಲಮಾಲ ಸುಕಪಾಲಕಪಾಣೇ
ಕೋಲದಂತಹರಣಾಯ ನಮಸ್ತೇ .. 61..

ಭಾಲನೇತ್ರ ಸುಪವಿತ್ರವರಾಂಗೋ(ಙ್ಗ)-
ದ್ಧಾರಪಾತ್ರ ಧೃತಗಾಂಗರಯಶ್ಚ .
ಪದ್ಮಮಿತ್ರಕೃತನೇತ್ರ ಕಲತ್ರಾ-
ಧೀಂಗಪಾತ್ರ ಪರಿಪಾಹಿ ಗಿರಿತ್ರ .. 62..
ಅಂಡ ಖಂಡವಿಧಿಮುಂಡವರಾಂಡೋ-
ದ್ಭಾಂಡಷಂಡವಿಧಿಮುಂಡಕರಂಡ .

ಕುಂಡಲೀಶಕೃತಕುಂಡಲಗಂಡ-

ಖಾಂಡಕೋಶಕಲಿತಾಖಿಲಪಾಲ .. 63..

ಏವಂ ಸ್ತುವನ್ಭಾದ್ರಪದೇ ಭದ್ರಾಣಿ ಲಭತೇ ನರಃ .
ದತ್ವಾ ಶಾಂಭವವರ್ಯಾಣಾಂ ಕೃಷ್ಣಗೋಮಿಥುನಂ ಶಿವೇ .. 64..

ಸದಕ್ಷಿಣಂ ಸವತ್ಸಂ ಚ ಹುತ್ವಾ ಹೋಮಂ ವಿಧಾನತಃ .
ಮಾಸಂ ನಕ್ತಾಶನೋ ಭೂಯಾದ್ಭವಭಕ್ತೋ ಜಿತೇಂದ್ರಿಯಃ .. 65..

ಮಾಸಾಂತೇ ಭಾದ್ರಪೌರ್ಣಮ್ಯಾಮೇವಂ ಪೂಜ್ಯ ಮಹೇಶ್ವರಂ .

ಸ್ವಯಂ ಭುಂಜೀತ ಸಹಿತೋ ಬಾಂಧವೈರ್ಬಂಧಮುಕ್ತಯೇ .. 66..

ಏವಂ ಭಾದ್ರಪದೇ ಮಾಸೇ ಸಂಪೂಜ್ಯ ಪರಮೇಶ್ವರಂ .

ಯಾತ್ಯಂತೇ ವಂಶಸಾಹಸ್ರೈರ್ವರೈರ್ಯಾನೈರ್ಮನೋಹರೈಃ .. 67..
ಗೀತವಾದಿತ್ರನಿನದೈರ್ವಿರಜೋಽಮ್ಬರವಾಸಸಾ .

ಗಂಧಚಂದನಮಾಲ್ಯಾದಿ ದಿವ್ಯಸ್ರಗನುಲೇಪನಃ .. 68..
ದೋಧೂಯಮಾನಶ್ಚಮರೈರ್ವೀಜಿತೋ ವ್ಯಜನಾದಿಭಿಃ .
ವಿಹಾರ್ಯೈವ ಪದಾದೂರ್ಧ್ವಂ ಯಾತಿ ಮತ್ಸದನಂ ಶಿವೇ .. 69..

ತತ್ರ ಮೇ ಗಣಪೈಃ ಸಾರ್ಧಂಮೋದತೇ ಕಾಲಮಕ್ಷಯಂ .. 70..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಭಾದ್ರಪದಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 19

ಭಾದ್ರಪದಾರ್ಚನಂ . 59-70..

- .. shrIshivarahasyam . mahAdevAkhyaH ekAdashamAMshaH . adhyAyaH 19

bhAdrapadArchanam . 59-70..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about HisWorship during the Bhādrapada māsaಭಾದ್ರಪದಮಾಸ. He mentions

about conducting Homam ಹೋಮಂ during the month, and worshiping Maheśvara

ಮಹೇಶ್ವರ during Bhādrapada Pūrṇimāಭಾದ್ರಪದ ಪೂರ್ಣಿಮಾ.
The Bhādrapadamāsakṛte ŚivaŚatāṣṭanāmaStotramಭಾದ್ರಪದಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and the Bhādrapadamāsakṛte ŚivaŚatāṣṭaNāmāvaliḥ ಭಾದ್ರಪದಮಾಸಕೃತೇ
ಶಿವಶತಾಷ್ಟನಾಮಾವಲಿಃ comprising of 108 Names 108 ನಾಮಾನಿ of Śiva ಶಿವ,

derived from the same can be accessed from one of the links provided below. The count

from the source text comes to less than 108 though. Perhaps there are/were meant to be

more Śloka-s.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 19 are presented on this page.

Proofread by Ruma Dewan

